He rauemi aromatawai ā-roto Hangarau 2.3A v2 mō te Paerewa Paetae 91772
TĀ TE ĀKONGA WHĀRANGI

Hei mahi whakamahere anake
Paerewa Paetae Hangarau 91772: Te whakaputa hoahoa hei whakaea i tētahi take hangarau motuhake
Te Kaupapa Ako: Hangarau 2.3A v2
Te Ingoa o te Rauemi: He hoahoa kākahu mō Iron Māori
Whiwhinga: 4
Tohutohu mā te Ākonga
Te Horopaki
Ko tāu nā mahi he whakaputa hoahoa kākahu mō te kaupapa Iron Māori. Me whai te mahi hoahoa nei i tētahi tauāki kua oti kē, engari ehara i te mea e aromatawaingia ana te tauāki i konei.   

Ka mātua tūhura koe i ngā āhuatanga o tētahi kākahu mō Iron Māori e whakaahuangia ana i roto i te tauāki. Kātahi koe ka hoahoa i taua kākahu rā i runga i tāu i kite ai i ō tūhuratanga, otirā ka arotake, ka whakarerekē, ka parahau hoki i ngā mahi hoahoa kia puta ai he tino hoahoa hei whakaea i ngā āhuatanga o roto i te tauāki. Me mau katoa ō mahi ki tētahi kōnae.  

Ka aromatawaingia koe i runga anō i tō arotake i ētahi huarahi hoahoa i te kākahu nei me tō parahau he pēhea tā te hoahoa whakaea i te tauāki. 
Hei Mahi
1 Pānuihia te tauāki.  

2 Tūhurangia ngā āhuatanga o te kākahu hei whakaea i te tauāki mō tētahi kākahu mō Iron Māori, pērā i te/ngā momo papanga, te hanga o te kākahu, te/ngā momo tuitui, ngā tikanga hanga, tuitui rānei.  

3 Hoahoatia mai te kākahu, ētahi āhuatanga rānei o te kākahu hei whakaea i te tauāki. Tērā pea he hoahoa ā-ringa, ā-rorohiko rānei; he whakaahua (māu e whakaahua, me tango mai rānei i te maheni); he hanga tauira; he whakamātautau papanga rānei.

4 Arotakengia ngā āhuatanga i hoahoatia rā, ka kōwhiri ai i ērā e hāngai ana ki ngā paearu o te tauāki.  

5 Tērā pea me hoki anō koe ki te hoahoa, ki te paku whakarerekē rānei i ō hoahoa kia hāngai ai ki ngā paearu o te tauāki.  

6 Tohungia t/ētahi hoahoa hāngai katoa ki te tauāki, ka parahau i te take i tohungia ai e koe. 

7 Mēnā ki te tūpono kitea te rerekē haere o ngā hiahia o te hunga mōna te kākahu i a koe e hoahoa ana, e pai ana kia whakarerekēngia e koe te tauāki.    
8 Me whakakōnae e koe ngā āhuatanga katoa o te whanake haere o te hoahoa, tae rawa atu ki te tino hoahoa.  

	Ka tūhura i ētahi kākahu kia puta ai he hoahoa mō tētahi kākahu mō Iron Māori.

Ka whakaahua he pēhea tā te hoahoa whakaea i ngā hiahia o te hunga e uru ana ki Iron Māori.
	Ka arohaehae kōrero mō ētahi kākahu hei whakarerekē i te hoahoa mō tētahi kākahu mō Iron Māori.
Ka whakamārama he pēhea tā te hoahoa whakaea i ngā hiahia o te hunga e uru ana ki Iron Māori.
	Ka arotake i ētahi huarahi hoahoa i tētahi kākahu mō Iron Māori.

Ka parahau he pēhea tā te hoahoa whakaea i ngā hiahia o te hunga e uru ana ki Iron Māori.

